
2. በማደግ ላይ ያለች ቤተክርስቲያን 
መልካም ቤተክርቲያን ምን ትመስላለች? 

 ከመጽሐፍ ቅዱስዎ ይህንን ያንብቡ  
ራዕ 19.1-10, ኤፌ 5.22-32. 
 
የማስታወሻ ጥቅስዎን ይመልከቱ  
ብዙ ልዩ ልዩ የእግዚአብሔር ጥበብ አሁን በቤተ ክርስቲያን በኩል በሰማያዊ ስፍራ ውስጥ ላሉት አለቆችና ሥልጣናት ትታወቅ 
ዘንድ፤ኤፌ 3.10. 
 
በመቀጠል በዚህ ነገር ላይ ይነጋገሩ 
በብዙ ዘመናዊ ቤተክርስቲያናት የምታየውን የተወሳሰበቡ ፕሮግራሞች ቀለል እና እጅግ በጣም አስፈላጊ ከሆነው የኢየሱስ 
ክርስቶስን ትዕዛዛትን ከመታዘዝ የህይወት ዛፉን መሰረታዊ ሀሳብ ጋር አነጻጽር፡፡ 
 
አስቀድሞ መደረግ ያለበት ነገር  
ያገባህ ከሆንክ ከትዳር አጋርህ ጋር ተነጋገር፤እንዲሁም ኢየሱስ ከቤተክርስቲያን ጋር ያለውን ፍቅር፤መተሳሰብ እና ግብ የአንተ 
ትዳር እንዳለው ፈትሽ፡፡ያላገባህ ከሆንክ ራስህን በተስተካከለው የትዳር አመለካት አዘጋጅ፤ጸልይ እንዲሁም እግዚአብሔር 
በህይወትህ የሚሰራውን ተመልከት፡፡ 
 
የተጻፈ የዲፕሎማ ስራ  
የህይወትን ዛፍ በመሳል የቤተክርስቲያንህን እቅድና ፕርግራሞች በውስጡ ጻፍበት፡፡ 
የራስህን መደምደሚያዎች ዝርዝር ጻፍ፡፡ 
 
በዚህ ጥቅስ ላይ ያለውን ቃል በቃል አሰላስል፤ዮሐ 15.16. 

የህይወት ዛፍ ሰንጠረዥን ተመልከት 

ቤተክርስቲያን ምንድ ነው? 

በዓለም ላይ ስላለችውም ሆነ በአንድ ጥግ ስላለ አጥቢያ ‘ቤተክርስቲያ’ ስናወራ ሁልጊዜ የምናወራው ስለ ህዝብ እንጂ ስለ ህንጻ 
አይደለም፡፡ እኛ ቤተክርስቲያን ነን፤ ብቸኛው ‘የእግዚአብሔር ቤት‘ ነን 

የቤተክርስቲያን አስፈላጊነት 

ቤተክርስቲያን የአብ እቅድ ነች ኤፌ 3.10. 
ቤተክርስቲያን የወልድ የተስፋ ቃል ነች፤ማቴ 16.18.  
ቤተክርስቲያን የመንፈስ ቅዱስ የባለሃምሳው የጴንጤ ቆስጤ መነቃቃት ውጤት ነች.ሐዋ 2.42-47. 
በአንጾኪያ የነበረችው ቤተክርስቲያን የተመሰረተችው በተራ ምዕምነናን ነው፤ራሳቸውን በሰጡ ሰዎች ጠንክራ ማደግ 
ችላለች፡፡ሐዋ 11.19-26. 
የቤተክርስቲያን መመስረት የጳውሎስ አንዱ ዋንኛ እቅድ ነበር. ሐዋ 13; 14.23; 19; 20,17. 
 
እግዚአብሔር ዛሬም በመላው ዓለም የአዲስ የቤተክርስቲያን መመሥረትን ይባርካል፡፡ 

መልካም ቤተክርስቲያን ምንን ትመስላለች ? 

በመንፈሳዊ, ኤፌ 5.25-27 እንዲህ ይላል  
ባሎች ሆይ፥ ክርስቶስ ደግሞ ቤተ ክርስቲያንን እንደ ወደዳት ሚስቶቻችሁን ውደዱ፤ በውኃ መታጠብና ከቃሉ ጋር አንጽቶ እንዲቀድሳት 
ስለ እርስዋ ራሱን አሳልፎ ሰጠ፤ 
እድፈት ወይም የፊት መጨማደድ ወይም እንዲህ ያለ ነገር ሳይሆንባት ቅድስትና ያለ ነውር ትሆን ዘንድ ክብርት የሆነችን ቤተ 
ክርስቲያን ለራሱ እንዲያቀርብ ፈለገ። 
  

በነገራችን ላይ . . . 

ሁሉም ሰው እንዲህ ይላል ‘አሜን’ እንዲሁም ይህንን ለአማኞቻቸው ይፈልጋሉ፤አስተውሉ ክፍሉ የሚያወራው ስለ ጋብቻ 
ነው፡፡ጳውሎስ "ባሎች ሆይ፥ሚስቶቻችሁን ውደዱ"ክርስቶስ ደግሞ ቤተ ክርስቲያንን እንደ ወደዳት፤ስለ እርስዋ ራሱን አሳልፎ 
ሰጠ፤እስከ ሞት ድረስ እንደሔደ ማለት ነው፡፡ስለዚህ ነው ሚስቶቻችን መውደድ፤መከላከል እና መንከባከብ ያለብን፡፡ከዚህስ 
የተሻለ ማድረግ እንችላለን? 
  

መልካም ቤተክርስቲያን በተግባር ምንን ትመስላለች ? 

የሚቀጥለውን ገጽ ምሳሌ ይመልከቱ፡፡ የፓልም ዛፍ ነው ትላላችሁ፤በእርግጥ ‘የህይወት ዛፍ’ የሚባለው፡፡ይህንን ራዕይ 

ከእግዚአብሔር መንፈስ ለተቀበሉ ለአፍሪካውያን መጋቢዎች፡፡ 
  

ቤተክርስቲያን እንደ የህይወት ዛፍ ናት 

የማይታዩ ስሮች ስር ይሰዳሉ  
መልካም ቤተ ክርስቲያን የማይታዩ ከመሬት በታች ስር የሰደዱ ያለማቋረጥ ከእግዚአብሔር ጋር ብቻ የሚገኘውን ህያው 
የህይወት ምንጭን የሚፈልጉ የተሰወረ ሥር አላት፡፡ስለዚህ የጠለቀው መሰረት በጸሎት፤በእግዚአብሔር ቃል ጥበብ፤በፍቅር እና 
በመንፈስ ቅዱስ ሀይል ታላቅ ነው፡፡ኤር 17.7-8; መዝ 1. 
 
ግንድ, ሦስት ዋና ዋና ክፍሎች አሉት: 
ግንድ የዛፍ በጉልህ የሚታየው ክፍል ነው፡፡ቀስ በቀስ ዘሩ ቅጠል ያቆጠቁጣል፤ከዛም ይጠነክራል በስተመጨረሻም ማንኛውንም 
ንፋስ ኃይልን መቋቋም ይችላል፡፡ 
 
የወንጌል ስብከት መሠረት  
መልካም ቤተ ክርስቲያን የሚታየውን አገልግሎቷን የምትጀምረው ከወንጌል ሰባኪነት ነው፡፡በእግጥም ወንጌልን መስበክ 
ልታቆመው አትችልም፡፡ወጥ ባልሆነ የወንጌል አገልግሎት በርካታ ሰዎች በሐጢያት ሊኖሩ እና ለእግዚአብሔር ያላቸው 
እውቀት ጨለምተኛ ሊሆን ይችላል፡፡ወንጌልን ለምን እንሰብካለን ? ምክንያቱም ኢየሱስ እናደርገው ዘንድ ስለተናገረን ነው፡፡ማር 
16.15,16 ይመልከቱ 
 
የመሐከለኛው ክፍል የደቀመዝሙርነት ጥንካሬ  
አሁን ግንዱ አድጓል፤የዛፉ የመጨረሻው ግብ የሆነውን ፍሬ ይሸከም ዘንድ ጠንካራ ሆኗል፡፡ይህንን መልካም ዜና ለአፍታ 
እንኳን ሳናቋርጥ ማወጅ፤መልካም ቤተክርስቲያን አዲስ ጌታን የተቀበሉትን ወደ ደቀመዝሙርነት በመቀየር 
ተሰጥታለች፡፡በመቀጠል ደቀመዝሙርቱን የእግዚአብሔር ሥራ ይሮጥ ዘንድ ኃላፊነትን መሸከም ወደሚችሉ መሪዎች ማሸጋገር 
ነው፡፡ለምን የደቀመዝሙትነት ስልጠና አስፈላጊነት ላይ ትኩረት እንሰጣለን ? ምክያቱም ኢየሱስ ሰዎችን ደቀመዝሙር 
እናደርግ ዘንድ ስለተናገረን ነው፡፡ ማቴ 28.19 ይመልከቱ፤ለተጨማሪ ማብራሪያ 2 ይመልከቱ 
 
ቀዳሚዎቹ---ድሆችን የመንከባከብ የለጋስ ከፍታ  
ወንጌልን መስበክ እና ደቀመዛሙርትን ማፍራት ለአፍታ እንኳን ሳታቋርጥ፤መልካም ቤተክርስቲያን በሐዋ 1.1, እና 10.38 
ያለውን መልካምን በማድረግ የክርስቶስን ትዕዛዝ ትከተላለች፡፡በመጽሐፍ ቅዱስ ውስጥ ከ 300 ጊዜ በላይ እግዚአብሔር ፍቅሩን 
ለድሆች እና ለተቸገሩ ይገልጻል፡፡እሱ አካሉ የሆነችውን ቤተክርስቲያን የሱ ተንከባካቢ እጆች እና ከናፍርቶች እንዲሆኑ 
ይፈልጋል፡፡ሁሉም ሰው እንዲሰብክ ወይም እንዲመራ አልተጠራም ነገር ግን እያንዳንዱ አማኝ የእግዚአብሔርን ምህረት 
ለድሆች፤በተለይም ለመበለቶች እና ለህጻናት ማሳየት ይችላል፡፡ድሆችን መንከባከብ ያስፈልጋል ምክንያቱም ኢየሱስ 
ተናግሯልና፡፡ ማቴ 25.34-45, ያዕ 1.27.ይመልከቱ 
 

ጥላማ ቅጠል የመንግስቱ ምጣኔ ሃብት ሽፋን ነው 

በርካታ አብያተ ክርስቲያናት የሚደርስባቸውን አደጋ ቸል ስለማለታቸው እንመልት፡፡ ስለዚህ ነገር አስቡ፡፡ ጸሎትና 
የእግዚአብሔር ጸጋ በፍጹም ነጻ ናቸው፤ነገር ግን ወንጌል መስበክ ዋጋ ያስከፍላል፤ደቀመዝሙርነት ይበልጥ ዋጋ 
ያስከፍላል፤ድሆችን መንከባከብ ደሞ በጣም ውድ ነው፡፡ገንዘቡ ከየት ይመጣል? አሁን ይህንን ተመልከት. . . 
 
በሐዋ 2.42-47 እና 4.32-35 በኢየሩሳሌም የሚረዱ ሰዎች የሌሉባት በጣም ሀብታም ቤተ ክርስቲያንን እናገኛለን፡፡ከጥቂት 
አመታት በኋላ ተመሳሳይ ታላቅ ቤተ ክርስቲያን በድህነት ውስጥ ነበረች፤ጳውሎስ ከአዳዲስ የአውሮፓ ቤተ ክርስቲያን መባ 
ይሰበስብላቸው ነበር፡፡ምን ተከስቶ ነው?  
 
በሐዋ 6.1-7 የቤተ ክርስቲያን መሪዎች ሰባኪያን ለሆኑት ለሰባቱ መልካም የግሪክ ሰዎች ዘረኝነት፤ለመገለል እና የገንዘብ 
ጉዳዮችን በተመለከተ ተወክለዋል፡፡ስለዚህ መሪዎቹ ገንዘብን አይቆጣጠሩም ማለት ነው፡፡ሰባኪያን መስበክን ይወዳሉ እንጂ  
መጻፍን አይደለም፡፡ስብከት በሚያሳዝን ሁኔታ የእስጢፋኖስን ህይወት ዋጋ አስከፍሎታል፤ፊሊጶስም ወደ ሰማሪያ ሔደ፡፡ሌሎች 
5ቱ ግሪካውያን በሐዋ 8.1 ስደት ቢሰብኩ ወይም ቢበታተኑ ማነው ኢኮኖሚውን ሊቆጣጠር የሚችለው? ሰው ይኖራልን? 
አናውቅም፡፡  
 
በእርግጥ ድሆቹ የመጡት ራቅ ካለ እና ሰፊ ስፍራ ነው፤ፍላጎታቸው ተሟልቷል፤ወንጌልን ሰምተዋል፤ኢየሱስን እንደግል 
አዳኛቸው አድርገው ተቀብለዋል፤ቤተ ክርስቲያን ተቀላቅለዋል፡፡ወጪ አድጓል ገቢ ግን አልነበረም፡፡ምክንያቱ ግልጽ ነበር፡፡አንድ 
ሰው ሰባኪ እስካልሆነ ድረስ ለቤተ ክርስቲያን ኢኮኖሚ በእምነት እና በሥራ ቁርጠኛ የሆነ ሀላፊነት መውሰድ አለበት፡፡ገንዘብን 
በአግባቡ መጠቀም ለም አስፈላጊ ሆነ ? ምክንያቱም ኢየሱስ እናደርገው ዘንድ ስለተናገረን ነው፡፡ ሉቃ 19.11-26 
 
የዘር ፍሬ በእግዚአብሔር ንፋስ ውስጥ  
መልካም ቤተ ክርስቲያን ሁልጊዜ የወቅቱን ፍሬ ትይዛለች፡፡ያ ፍሬ እግዚአብሔር በአዳዲሶቹ ህጻናት ዛፎች ቤተክርስቲያን 
፤በአቅራቢያ እና በሩቅ በወንጌል ሥራ ውስጥ ያሉት ይታይ ዘንድ ክብርን ያመጣል፡፡እያንዳንዱ አዳዲስ ዛፍ በእግዚአብሔር 

ዘንድ በወንጌል ስብከት፤በደቀመዝሙርነት በገንዘብ እና በፍሬ የራሱ የሆነ ሥሮች አሉት፡፡ 
 

ለዓም የሚደረግ የጸሎት ቤት  
ለኮሞሮስ ጸልዩ– የህንድ ውቂያኖስ ደሴትች ውስጥ ትገኛለች 

Operation World page 176 
500,000 የደሴት ነዋሪዎች፤ያላደጉ፤ድሆች፤ሙስሊሞች ናቸው  
120 አማኞች፤ስደትን ያስነሳሉ 

